
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কৌতুকাবহ ভ্রম।
১৯


আস্তিফোলস্ অভাবিতোপস্থিতা বারযোষাকে অবলোকন করিয়া এবং তাহার বদন হইতে বিনির্গত এই বচন শুনিয়া বিস্ময়ে অধীর হইয়া সুস্পষ্ট কুহকিনী কহিয়া তাহার অপবাদ দিলেন এবং সমুচিত বিরাগ প্রকাশ করত কহিতে লাগিলেন তুমি কে? তোমার সহিত কখন একত্র আহার করিলাম? ইতিপূর্ব্বে কস্মিন্ কালেও তুমি আমার নয়ন গোচর হও নাই, আমি কেন তোমাকে স্বর্ণালঙ্কার প্রদানের অঙ্গীকার করিব? বারবিলাসিনী তাঁহার এই বাক্য শুনিয়াও পুনর্ব্বার সুদৃঢ় বচনে বলিল কেন সেই যে আমার ভবনে একত্র ভোজন করিতে২ সুবর্ণ হার প্রদানে প্রতিশ্রুত হইলে। ইহাতেও তিনি বিস্ময় প্রকাশ পুরঃসর অস্বীকার করিলে বেশ্যা সবিষাদ বচনে বলিল তবে আমার সেই স্বর্ণাঙ্গুরীটী প্রত্যর্পণ কর। তিনি একথায় মহা বিরক্ত হইয়া পুনশ্চ তাহাকে কুহকিনী কহিয়া সক্রোধ বচনে ভর্ৎসনা করিতে লাগিলেন এবং শশব্যস্তে স্থানান্তরে প্রস্থান দ্বারা মায়াবিনীর সংসর্গ পরিত্যাগ করিতে সযত্ন হইলেন। অতএব বারবধূ সবিস্ময় মনে বিষাদ করিতে২ প্রত্যাবর্ত্তন করিল। বস্তুতঃ জ্যেষ্ঠ আন্তিফোলস্ সেই মহিলার সদনে কিয়ৎ প্রহর পূর্ব্বে গমন করিয়া এক সঙ্গে আহার করিতে২ কথোপকথনে তুষ্ট হইয়া তাহাকে এক ছড়া সুবর্ণ হার দিতে অঙ্গীকার করিয়াছিলেন, তাহাতে সে প্রফুল্লচিত্ত হইয়া স্মরণার্থ স্বীয় করের অঙ্গুরী তাঁহাকে সমর্পণ করিয়াছিল, সুতরাং পথি মধ্যে কনিষ্ঠ আন্তিফোলস্কে দেখিয়া আকৃতি সাদৃশ্যে ভ্রমবশতঃ তাঁহার নিকট হার যাচ্ঞা করে।

 জ্যেষ্ঠ অন্তিফোলস্ আপন বনিতা এদ্রিয়ান কর্ত্তৃক গৃহ প্রবেশে নিবারিত হইয়া সাতিশয় কুপিত হইয়াছিলেন, বিশেষতঃ সহধর্ম্মচারিণী যে অত্যন্ত ব্যাপিকা ও ঈর্ষান্বিতা তাহা বিলক্ষণ বিদিত ছিলেন, অধিকন্তু তাঁহার পত্নী তাঁহাকে সর্ব্বদা পরভার্য্যা রত বলিয়া অপবাদ দিত, অতএব পুরমধ্যে প্রবেশে নিরুদ্ধ হইয়া রোষ বশতঃ বারযোষার সদনে

		 এই পাতা শেষ সম্পাদিত হয়েছে ১৬:২৬টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

